ANEKS 3 
Komiteti për Zhvillimin e Rajoneve 
I. Në kuptim të këtij ligji, fjala rajon njehsohet me njësinë territoriale të qarkut në Republikën e Shqipërisë.

II. Fondi për Zhvillimin e Rajoneve përbëhet nga: 

· Granti konkurrues për infrastrukturën vendore; 
· Granti konkurrues për arsimin bazë, parauniversitar dhe universitar; 
· Granti konkurrues për shëndetësinë; 
· Granti konkurrues për objektet kulturore dhe te trashegimise kulturore; 
· Granti konkurrues për ujësjellës-kanalizime; 
· Granti konkurrues për ndërtim tregjesh agro-ushqimore dhe thertoresh; 
· Granti konkurrues për ujitjen dhe kullimin; 
· Granti konkurrues për pyllëzimin. 

III. Fondi për Zhvillimin e Rajoneve përdoret për financimin e projekteve, të cilat ndodhen brenda territorit të njësive të qeverisjes vendore dhe zbatohen prej tyre. 

IV. Komiteti për Zhvillimin e Rajoneve përbëhet  nga: 

1. Kryeministri                                                             

Kryetar 

2. Ministri i Financave                                                

Anëtar 

3. Ministri i Ekonomisë, Tregtisë dhe Energjetikës    

Anëtar 

4. Ministri i Punëve Publike dhe Transportit              

Anëtar 

5. Ministri i Brendshëm                                              

Anëtar 

6. Ministri i Arsimit dhe Shkencës                             

Anëtar 

7. Ministri i Shëndetësisë                                            

Anëtar 

8. Ministri i Bujqësisë, Ushqimit dhe Mbrojtjes së Konsumatorit 
Anëtar 

9. Ministri i Turizmit, Kulturës, Rinisë dhe Sporteve   

Anëtar 

10. Ministri i Mjedisit, Pyjeve dhe Administrimit të Ujërave   
Anëtar 

11. Kryetari i Bordit të FSHZH                                    

Anëtar 

12. Kryetari i Shoqatës së Bashkive të Shqipërisë          

Anëtar 

13. Kryetari i Shoqatës së Komunave të Shqipërisë       

Anëtar 

14. Kryetari i Shoqatës së Qarqeve  të Shqipërisë          

Anëtar 

15. Kryetari i Konferencës së Rektorëve                        

Anëtar 

V. Komiteti për Zhvillimin e Rajoneve miraton:

a. kriteret për ndarjen e fondeve mes rajoneve, sipas propozimit të sekretariatit të përgjithshëm, 

b. shpërndarjen e fondeve sipas qarqeve përkatëse, për projekte të fushave të pikës I, bazuar në propozimet e sekretariatit të përgjithshëm. 

c. projektet mbi bazën e politikave dhe programeve të zhvillimit të rajoneve të Shqipërisë. 
VI. Komiteti për Zhvillimin e Rajoneve diskuton dhe jep orientim për shpërndarjen sipas fushave  të pikës II të fondit total të buxhetit të përcaktuara për projekte të Fondit të Zhvillimit të Rajoneve, përpara miratimit në Këshillin e Ministrave të projektbuxhetit për vitin pasardhës. 
VII. Masa e kontributit/bashkëfinancimit nga njësitë e qeverisjes vendore përcaktohet nga Komiteti për Zhvillimin e Rajoneve. 

VIII. Aplikimi për fonde bëhet nga njësitë e qeverisjes vendore, duke i dërguar projektet në: 

· Fondin Shqiptar të Zhvillimit për objektet e infrastrukturës vendore.  
· Ministrinë e Arsimit dhe Shkencës për objektet arsimore. 
· Ministrinë e Shëndetësisë për objektet shëndetësore.  
· Ministrinë e Punëve Publike dhe Transportit për objektet e ujësjellës-kanalizimeve.  
· Ministrinë e Bujqësisë, Ushqimit dhe Mbrojtjes së Konsumatorit për objektet ndërtim tregjesh agro-ushqimore, thertoresh,  objekte për ujitje/kullim dhe mbështetje për fermerët. 
· Ministrinë e Turizmit, Kulturës, Rinisë dhe Sporteve për objektet kulturore dhe trashëgiminë kulturore. 
· Ministrinë e Mjedisit, Pyjeve dhe Administrimit të Ujërave për projektet për pyllëzim.  

IX. Pranë Zyrës së Kryeministrit ngrihet Sekretariati i Përgjithshëm i Komitetit për Zhvillimin e Rajoneve. Sekretariati  i përgjithshëm:

a. Propozon dhe përgatit për diskutim në Komitetin e Zhvillimit Rajonal shpërndarjen sipas fushave të pikës I të fondit total të buxhetit të përcaktuar për projekte të Fondit të Zhvillimit të Rajoneve.
b. Bashkëpunon me Ministrinë e Financave për t’i propozuar Komitetit për Zhvillimin e Rajoneve variante të shpërndarjes së fondit total të buxhetit, të përëcaktuara për projekte të Fondit të Zhvillimit të Rajoneve, sipas fushave të pikës 1,

c. Propozon për miratim në Komitetin e Zhvillimit Rajonal kriteret për ndarjen e fondeve mes rajoneve.

d. Bashkëpunon me sekretariatet teknike në ministritë e linjës dhe Ministrinë e Financave, për të hartuar propozimin për kriteret e shpërndarjes së fondeve mes rajoneve për cdo fushë të pikës 1. 

e. Analizon  projektet e investimeve, në përputhje me prioritetet strategjike kombëtare e të programit politik të Qeverisë, sipas informacioneve të marra nga sekretariatet teknike në ministritë e linjës,
f. Përgartit dosjen sintetike në nivel qarku të të gjitha projekteve për shqyrtim dhe miratim nga Komiteti i Zhvillimit të Rajoneve

g. Përpunon informacionin e marrë nga sekretariatet teknike të ministrive të linjës lidhur me situatën financiare, ecurinë e punimeve, si edhe cështje të zbatimit të projekteve, për tia paraqitur për shqyrtim sipas rastit Komitetit për Zhvillimin e Rajoneve.  
X. Në ministritë përkatëse ngrihen sekretariate teknike, që bëjnë vlerësimin tekniko-ekonomik dhe listimin e projekteve të propozuara nga njësitë e qeverisjes vendore, sipas një metodologjie të me një procedurë dhe kritere të përcaktuara që miratohet me Urdhër ministri.  Për cdo proces vlerësimi sekretariatet teknike hartojnë një raport ku përshkruhet procedura e ndjekur dhe kriteret e zbatuara, sipas metodologjisë së miratuar, që i përcillen sekretariatit të përgjithshëm. Sekretariatet teknike janë pika kontakti për sekretariatin e përgjithshëm në lidhje me cdo informacion për Fondin e Zhvillimit të Rajoneve që përcillet nga apo në ministritë përkatëse. 
XI. Sekretariatet teknike të ministrive të linjës dhe Fondi Shqiptar i Zhvillimit dërgojnë pranë sekretariatit të përgjithshëm të Komitetit për Zhvillimin e Rajoneve listën e projekteve të paraqitura nga njësitë e qeverisjes vendore të shoqëruar me vlerësimet ekonomiko-teknike përkatëse. 
XII. Këshillat e Qarqeve paraqesin pranë Ministrisë së Brendshme prioritetet e investimeve, sipas fushave përkatëse që mbulon Komiteti i Zhvillimit te Rajoneve, si edhe pjesën e bashkëfinancimeve me fonde vendore  apo fonde të donatorëve. Ministria e Brendshme paraqet pranë Sekretariatit të Përgjithshëm të Komitetit për Zhvillimin e Rajoneve prioritetet e qarqeve të konsoliduara në mënyrë periodike dhe sipas kërkesës së Sekretariatit të Përgjithshëm të Komitetit për Zhvillimin e Rajoneve.
XIII. Në procesin e marrjes së vendimit, Komiteti i Zhvillimit te Rajoneve trajton me prioritet projekte strategjike me ndikim në zhvillimin ekonomik të rajoneve, për të cilat mund të jetë siguruar bashkëfinancim nga pusheti vendor apo donatorë të tjerë, apo që mund të përfundojnë brenda vitit buxhetor.
XIV. Mbështetur në vendimet e Komitetit të Zhvillimit të Rajoneve, Ministria e Financave ndjek procedurën e çeljes dhe disbursimit të fondeve për projektet dhe njëkohësisht e njofton Sekretariatin e Përgjithshëm për çeljet. Ministria e Financave raporton sipas kërkesës pranë sekretariatit të përgjithshëm për nivelin e disbursimeve.
XV. Ecuria e punimeve të projekteve, monitorimi dhe kontrolli i zbatimit të fondeve të zhvillimit të rajoneve do të bëhet nga drejtoritë përkatëse në secilën nga ministritë përfituese. Për fondet e infrastrukturës vendore ngarkohet Fondi Shqiptar i Zhvillimit të kryejë monitorimin e punimeve dhe të kontrollit të zbatimit të fondeve. Raporte lidhur me ecurinë e projekteve paraqiten pranë sekretariatit të përgjithshëm  dhe Ministrisë se Financave sipas kërkesës. 
XVI. Raportet e monitorimit të zbatimit të fondeve për projekte të Fondit për Zhvillimin e Rajoneve që hartohen nga ministritë e linjës do të dërgohen në Ministrinë e Financave, sipas afateve të përcaktuara në Udhëzimin e Zbatimit të Buxhetit. 

XVII. Procedurat që ndiqen në zbatim të këtij ligji përcaktohen me akte nënligjore  të Këshillit të Ministrave.  
